alang mu hiya’ ga, cel maki’ ci ka cacka’ carung na Taywan. lahur na
Itaral ka sun alang na PIngawan min hani uri. masinpayux ka inoh na ke’ ka
sun Itaral. kelan ka sun ke’ na Squliq. cel maki’ cika babawi’ hari na ragex.
Itara paki’ Nanto’ hiya’ ga, malalahur cika alang Marepa’, alang Makabubu’
laha ci alang Kobah. Kinhakul sun min tiralu’ ka I’itaral paki cika alang
hani. kelan ka sun Ci’uli’ uri, cel maki’ cika mababanux ka laha. utux baliy
alang ka laha’ hani’, kaca ka sun ta alang B’ala’. Itaral sun tana ci’ult’
babang kora ka ita’, ho’ ga, payux hari ini’ pala’uli’ ka ke’ ta’. in1’ pintana’
ka hinrang a’awah na ke’ uri. kani’ ka tagit ta’ nak mapapase’ ci inoh ke’ na
ututux alang Itaral ka ita’. micuw la ga, ini’ naha se’ amol Ia.

alang min micuw PIngawan ga, masintugal ka kakelan nel kelan na
ci’ult’. utux ga alang Marosan, alang Sasi’ lu alang Pulan. yuyuk cu ci kaca,
moka sun alang Marosan hani ga, mama’ Pamukan ka mpaki’ sani. rali’ ga,
sable’an naha ci hagiru’ ka yahu’ na Paran, paragan naha ci ka use’ na
hagiru’ hani sunbale’ ci rengki’ na alang ta’, kani’ ka habaraw la Pamukan
moh mumarah sani’. rasun naha moh maki’ Marosan sani ka tanmorow naha

uri. moka morow kakelan naha ga, sinbale’ na kahuni’ramas kora’. ana

nanu’ micuw ga cel macaruw Ki ka morwo hani na. ule’ naha ga, ini’ awah
umimaw lunpuw patas caminan. kelan nak na papasba’an ci ke’ ka laha uri.
cami’ ule’ mpaki’ alang Sasi’ga, ini’ naha surali’ palapuw ci patas ki. as ka
mumarah ki ka tanmorow ga, kaca ka suralun ni palapuw ki ka ule’. ho’ ga,
ci kaca ga, in1’ kapira’ ka ci’uli’ musa’ mumarah ki ka ita’, as ka ramas la
tunux. linpuw ci patas lu mgal ci patas pincapngan ga, galun naha mumarah
pmahun rengki’ Marosan sani. yaka Pamukan hari kora’ ka pumarah ki, kani
ka maskake’ nak ci ke’ na Pamukan ka laha, arat ga, ke’ na Taluw.

maki’ min alang Sasi’ hari kora’ ka ci’uli’ Plngawan. maskake’ min
nak ci ke’ min, arat ga, ke’ na Tanah tunux ka nabkis hiya’. namu min
musa’ papasba’an ci ke’ la ga, patahlun mini pakake’ ci ke’ na Taluw ni
sinsi’ la. syaw na alang ga, ci’uli’ Truku’ , magaluw min lunpuw patas alang
Sasi’ ki kora’. ini” min pakakuba’ ci ke’, makakaral min ci ke’ na Taluw
maki’ papasba’an ci ke’. pase’en min carung ka inoh na ke’ naha. maku’
min nak ini’ pakinbale’ , tagit min mababahi’ ka ruma. maskake’ ci ke’ na
Taruku masang caminan. cikun min ci ke’ na PIngawan masang ka laha uri’,

lunlungun micuw ga, yo na sunsase’ ka insa’ min hani.

